
 
 
 
 

Ոսկե Միջին Առաքելություն 
 

Ոսկե Միջինը մի ծրագիր է, որ նպատակ ունի այստեղ և 
արտասահմանում բնակվող հայերին Հայաստանի ապագա  զարգացման 
շուրջ համախմբելª ծառայելով որպես բոլոր հայերի համար հյուրընկալ 
տուն, պատասխանատվության զգացումն ամրապնդելով և Հայաստանը մեր 
հնամյա մշակույթին և ժառանգությանն արժանի, օրինակելի երկիր 
դարձնելու համար ձեռնարկվող քայլերը քաջալերելով:   
 

Սա քաղաքական կուսակցություն կամ վերլուծական կենտրոն չէ:  
Հավատալով ՙառանց տեսլականի մարդիկ մեռնում են՚, զգուշացնող խոսքին, 
Ոսկե միջինը ազատ խոսելու, գիտելիք կիսելու, ներշնչանք ստանալու, մեր 
մտքերը հստակեցնելու, հնարավոր տարբերակներն ավելի լավ 
հասկանալու վայր է, որը մեզ կօգնի պատասխանատվորեն և խոհեմաբար 
գործել, երբ Հայաստանն ու հայ ժողովուրդը դիմակայեն մոտեցող 
տասնամյակի մարտահրավերներին:  Կարճ ասածª  Տեսլականն առանց 
գործողության երազ է, գործողությունն առանց տեսլականիª մղձավանջ:  
Մեր նպատակը տեսլական ունեցող գործողությունն է:  Ոսկե միջինի 
նպատակն է ամրացնել տեսլականը, որպեսզի գործողությունները 
իրականացնեն մեր երազանքները:       

